
’Ua ha’api’i Iesu 

i roto i te hiero

I 
te 12ra’a tō Iesu Mesia matahiti, ’ua haere ’oia ’e ’o 

Maria ’e ’o Iosepha i Ierusalema.

I ni’a i te purūmu ho’ira’a, ’ite a’era Maria ’e Iosepha 

’aita Iesu i pīha’i iho ia rāua. ’Ua ho’i vitiviti atu ra 

rāua i Ierusalema nō te ’imi iāna.

’Ua ’imi ’e ’ua ’imi Maria ’e ’o Iosepha. I te pae 

hope’a, ’ua ’ite rāua ia Iesu i roto i te hiero. Tē ha’api’i 

ra ’oia i te mau ta’ata ’e tē pāhono ra i tā rātou mau 

uira’a. ’Ua māere te mau ta’ata ato’a i tōna ’ite rahi 

nō ni’a i te ’evanelia. Tē rave ra Iesu i te ’ohipa a te 

Metua i te ao ra, noa atu tōna ’āpī.

E nehenehe ato’a tātou e tauturu i te ’ohipa a te 

Metua i te ao ra. E nehenehe tātou e fa’a’ite i te ’eva-

nelia. E nehenehe tātou e ha’api’i rahi mai nō ni’a i 

te hiero. E tauturu teie mau ’ohipa ia tātou ’ia ha’api’i 

mai ’e ’ia tupu i te rahi mai tā Iesu i rave. ●

E nehenehe ’oe e tai’o i teie ’ā’amu i roto i te Luka 2:40–52.

’A tātara i teie ’api ’e 
’a tūfetu i te reira nā 
te ’āfara’a. I muri iho, 
’a tāpe’a i te hōho’a 
’a fa’ati’a ai ’oe i te 
’ā’amu.

